
NA UNZE-u ODRŽANO LOKALNO FINALE WBCInno TAKMIČENJA ZA
NAJBOLJU POSLOVNU STUDENTSKU IDEJU I PROGLAŠENI POBJEDNIČKI

TIMOVI

14. jula 2015. godine na Univerzitetu u Zenici održano je lokalno finale Takmičenja za

najbolju studentsku poslovnu ideju, gdje je pobijedio tim s Ekonomskog fakulteta

Univerziteta u Sarajevu s idejom SCOOL.

POBJEDNIČKI TIMOVI:

• „SCOOL“ s Ekonomskog fakulteta Univerziteta u Sarajevu i

• „AHUDUDU“ s Ekonomskog fakulteta Univerziteta „Džemal Bijedić“ u Mostaru

U svrhu povezivanja univerziteta i privrede te poticanja preduzetničkog duha kod studenata, u

sklopu projekta WBCInno, u julu 2015. organizirana su takmičenja za najbolje studentske

poslovne ideje na svim partnerskim univerzitetima sa Zapadnog Balkana.

Lokalno finale WBCInno takmičenja održano je u utorak, 14. jula 2015. na našem

Univerzitetu. Mada naslovljeno kao lokalno, takmičenje je preraslo ovu odrednicu i okupilo

timove ne samo s UNZE-a nego i s univerzitetâ u Sarajevu, Istočnom Sarajevu i Mostaru.

Poslovne planove i sedmominutne „pitch“ prezentacije je pregledala i ocijenila Komisija za

ocjenu radova, u sastavu: v. as. mr. sc. Dženan Kulović, predsjedavajući, (Katedra za

menadžment i organizaciju, Ekonomski fakultet UNZE-a); Mirza Sikirić, član, (Opći poslovi i

lokalni ekonomski razvoj, ZEDA - Agencija za ekonomski razvoj Zenica); doc. dr. Ibrahim

Plančić, član, (Katedra za proizvodne tehnologije, Mašinski fakultet UNZE-a); doc. dr. Nusret

Imamović, član, (Katedra za ekološko inženjerstvo, Mašinski fakultet UNZE-a) i mr. sc.

Mustafa Hadžalić, član (Zavod za mašinstvo, Metalurški institut "Kemal Kapetanović"

UNZE-a).



Prema ocjeni Komisije, najbolji su bili timovi:

• Scool, koji čine Anela Šemić, Mirzet Andelija, Dario Frimel i Anes Golubić s

Ekonomskog fakulteta Univerziteta u Sarajevu. (Poslovna ideja: osnivanje e-learning

platforme za učenike osnovnih škola Bosne i Hercegovine) i

• AHUDUDU, koji čine Irma Dedić, Emina Džafić, Selma Polić i Maida Dlakić s

Ekonomskog fakulteta Univerziteta "Džemal Bijedić" u Mostaru. (Poslovna ideja:

proizvodnja, zamrzavanje i preprodaja malina).

Prema informacijama od koordinatora WBCInno projekta, pobjednički timovi sa svih

partnerskih univerziteta imat će priliku tokom jula i augusta 2015. otići na pripreme u

Podgoricu, potom u posjetu jednom od evropskih partnerskih univerziteta, a u septembru

2015. odmjerit će snage na Regionalnom takmičenju u Beogradu, gdje će prisustvovati i

predstavnici poslovnih inkubatora s ciljem da zaista dobrim idejama ponude mjesto u

inkubatorima i tako im omoguće da započnu pravi poslovni život.

Čestitamo svim učesnicima, a posebno pobjednicima među kojima su i studenti našeg

Fakulteta.

